
11МАҢҒЫСТАУ ЖАРНАМА

РЕДАКЦИЯ  ЖАРНАМА  МАТЕРИАЛЫНЫҢ  МАЗМҰНЫНА, СТИЛІ МЕН ОРФОГРАФИЯСЫНА ЖАУАП БЕРМЕЙДІ. МАТЕРИАЛ ТҮПНҰСҚА КҮЙІНДЕ ЖАРИЯЛАНАДЫ.

№78/10585/ 15 қыркүйек 2026 ж.

МАҢҒЫСТАУ

БАСПАСӨЗ-2026
«МАҢҒЫСТАУ»

«МАҢҒЫСТАУ» ГАЗЕТІНЕ ЖАЗЫЛУ

Жазылу түрлері Редакция арқылы
 жазылу бағасы

«Қазпошта» АҚ 
арқылы жазылу 

бағасы
Индекс

Заңды тұлғалар 
үшін үш айға 4 092,05 теңге 6 470,00 теңге 15492

Жеке тұлғалар 
үшін үш айға 2 046,25 теңге 3 236,88 теңге 65492

Туған өлкеңіздің үнін жеткізетін – «Маңғыстау» газеті!

«Халық» және «Каспий» қосымшасы арқылы 
онлайн жазылуға болады

газетіне жазылу науқаны жүріп жатыр

Бұл бос орын сіздің  
ЖАРНАМАҢЫЗҒА  

АРНАЛҒАН

ТЕЛЕФОН: 
20-48-42

Маңғыстау облысы бойынша ішкі мемлекеттік аудит де­
партаменті (бұдан әрі - департамент)  Қазақстан Республикасының 
Маңғыстау облысында мемлекеттік сатып алу саласында сала­
сында уәкілетті орган болып табылады. 

Департаментпен 2026 жылдың 9 айлығындағы есепті кезең 
бойынша мемлекеттік сатып алу саласындағы бұзушылықтар бо­
йынша Қазақстан Республикасының әкімшілік құқықбұзушылық тура­
лы кодексінің 207-бабымен  лауазымды тұлғағарға қатысты әкімшілік 
құқықбұзушылық туралы істер қозғалып, оларға осы кодекстің 207-
бабы бойынша 18 267 130  (он сегіз миллион екі жүз алпыс жеті мың жүз 
отыз тенге) теңге айыппұл салынды. 

					   
Өз кезегінде әкімшілік құқықбұзушылыққа жол берген лауазымды 

тұлғалар  16 635 779 (он алты миллион алты жүз отыз бес мың жеті 
жүз жетпіс тоғыз теңге) өз еркімен  бюджет пайдасына өндірілді.

ҚАЗАҚСТАН РЕСПУБЛИКАСЫНЫҢ МАҢҒЫСТАУ ОБЛЫСЫНДАҒЫ 
МЕМЛЕКЕТТІК САТЫП АЛУ САЛАСЫНДАҒЫ ӘКІМШІЛІК ПРАКТИКА 

БОЙЫНША ДЕПАРТАМЕНТПЕН 2026 ЖЫЛДЫҢ 9 АЙЫНДА 
АТҚАРЫЛҒАН ЖҰМЫСТАР ТУРАЛЫ

Департаментпен 2026 жылдың 9 айлығындағы есепті кезең бо­
йынша қаржылық есептілік саласында  31 лауазымды тұлғаға, яғни 
мемлекеттік органдардың бас есепшілеріне мекемелердің бухгалтерлік 
есептілігінде қылмыстың құрамы жоқ, қаржылық бұрмалаушылық 
жасағаны үшін және мемлекеттік мекемелердің басшыларына  8 001 
050 теңгеге (сегіз миллион бір мың елу теңге) айыппұл салынып, оның 
ішінде  6 054 800 (алты миллион елу төрт мың сегіз жүз теңге) айыппұл 
толықтай бюджет пайдасына өтелді.

ҚАЗАҚСТАН РЕСПУБЛИКАСЫНЫҢ МАҢҒЫСТАУ ОБЛЫСЫНДАҒЫ 
ҚАРЖЫЛЫҚ БАҚЫЛАУ САЛАСЫНДАҒЫ ӘКІМШІЛІК ПРАКТИКА 

БОЙЫНША  ДЕПАРТАМЕНТПЕН 2026 ЖЫЛДЫҢ 9 АЙЫНДА 
АТҚАРЫЛҒАН ЖҰМЫСТАР ТУРАЛЫ

ХАБАРЛАНДЫРУ
«OzenMunaiProm» ЖШС келесі жобалар бойынша қоғамдық тыңдаулар 

өткізетінін хабарлайды: «Нормативті рұқсат етілген шығарындылар» «НРШ» жо­
басы; «Қалдықтарды басқару бағдарламасы», «Өндірістік экологиялық бақылау 
бағдарламасы», «Табиғатты қорғау іс-шараларының жоспары».

Учаскенің географиялық координаттары және әсер ету аумағының 
географиялық координаттары: 43°21’54.31»N 52°48’50.85»E 

Қоғамдық тыңдаулар: 2026 жылғы 21 қазан сағат 15:00-де өтеді.
Өткізу орны: Маңғыстау облысы, Жаңаөзен қ. оқушылар шығармашылық үйінде 

өтеді.
Платформа ZOOM: https://us06web.zoom.us/launch/edl?muid=86e6a00b-a06c-

4bca-be10-621537809228  Конференция идентификаторы: 871 5079 9407  Кіру 
коды: O1234567

Тұтынушы: «OzenMunaiProm» ЖШС, ҚР, Маңғыстау облысы Жаңаөзен қаласы, 
өндірістік зона 1. БСН: 110440002161

Жобаны әзірлеуші: «Рекорд Консалт» ЖШС, Ақтөбе қ. Маресева, 38. бөл.7, тел: 
87014848005. БСН: 100740003476

Құжаттама https://ndbecology.gov.kz порталында және https://www.gov.kz/
memleket/entities/mangystau-eco/documents/ интернет ресурста  

Материалдарды сұратуға болатын электрондық пошта мекенжайы және телефон 
нөмірі: eco-rk@mail.ru,  87014848005

Ескертулер мен ұсыныстар https://ndbecology.gov.kz және электр. ЖАО мекен­
жайы s.bazarbay@mangystau.gov.kz сайтында қабылданады.

14.10.2015 ж.  И.Б.Тукешовтың атына №3-13084  
берілген сату-сатып алу шарты жоғалуына 

байланысты жарамсыз деп танылсын.

ҚАЗАҚ ХАЛҚЫНЫҢ РУХА­
НИ ҚАЗЫНАСЫНЫҢ ЕҢ 
АСЫЛ АРНАЛАРЫНЫҢ 
БІРІ – ДӘСТҮРЛІ МУЗЫ­
КА ӨНЕРІ. ҰЛТТЫҢ БОЛ­
МЫСЫН, ТАРИХЫН, ДҮ­
НИЕТАНЫМЫН ҰРПАҚ­
ТАН ҰРПАҚҚА ЖЕТКІЗІП 
КЕЛЕ ЖАТҚАН БҰЛ ӨН­
ЕРДІ БҮГІНГІ КҮНГЕ АМА­
НАТТАП, ЖАС БУЫНҒА 
ҮЙРЕТІП ЖҮРГЕН ӨНЕР 
ИЕЛЕРІ АЗ ЕМЕС. СОЛ­
АРДЫҢ БІРІ – МАҢҒЫС­
ТАУ ӨҢІРІНІҢ БЕЛГІЛІ ДӘ­
СТҮРЛІ ӘНШІСІ, БІЛІКТІ 
ҰСТАЗ, МӘДЕНИЕТ САЛА­
СЫНЫҢ ҮЗДІГІ АҚМАРАЛ 
ЕРІМБЕТОВА. 

Ақмарал Ерімбетова – қазақтың 
дәстүрлі ән өнерін терең 
меңгерген, ұлттық мәдениетті 

насихаттауға өмірін арнаған өнер иесі. 
Ол 1999–2003 жылдары Құрманғазы 
атындағы Қазақ ұлттық консерватория-
сы қабырғасында білім алып, кәсіби му-
зыка маманы ретінде қалыптасты. Кон-
серваторияда оқып жүрген кезінде қазақ 
дәстүрлі музыкасының белгілі өкілдері – 
Қазақстанның еңбек сіңірген қайраткері. 
Дарын мемлекеттік сыйлығының лауре-
аты Сәуле Жанпейісова, ҚР мәдениет 
қайраткері, жыршы Елдос Еміл және ҚР 
халық әртісі, профессор Айгүл Қосанова  
сынды өнер майталмандарынан дәріс 
алып, олардың тәлім-тәрбиесін бойына 
сіңірді. Ұстаздарының бағыт-бағдары 
мен сахналық тәжірибесі Ақмарал 
Ерімбетованың шығармашылық жолда 
қалыптасуына зор ықпал етті. Консер-
ваторияны тәмамдағаннан кейін туған 
өлкесіне оралған жас маман Маңғыс
тау өңіріндегі мәдениет пен өнер са
ласының дамуына белсене араласты. 
Ол Маңғыстау өнер колледжі жаны-
нан дәстүрлі ән салу бөлімін ашуға ат-
салысып, бұл бағыттың өңірде дамуы-
на үлкен еңбек сіңірді. Содан бері жи-
ырма жылдан астам уақыт бойы бөлім 
меңгерушілігін абыроймен атқарып, 
шәкірт тәрбиелеп, ұлттық өнердің өрісін 
кеңейтуге үлес қосып келеді. Оның ал-
дынан білім алған көптеген шәкірт
тер бүгінде республика көлеміндегі 
түрлі өнер байқауларында топ жарып, 
қазақ музыка өнерінің дамуына қызмет 
етіп жүр. Ұстаздықпен қатар Ақмарал 

Ерімбетова сахна өнерінде де белсенді 
еңбек етіп келеді. Ол Маңғыстау обл
ыстық филармониясы құрамында қы
змет атқарып, Батыс мектебінің дәс
түрлі әндері, Маңғыстаудың Жеті 
қайқыларының әндері  мен дәстүрлі 
жырларды кеңінен насихаттап жүр. Ән
шінің орындауындағы Маңғыстау мек
тебіне тән терме-жырлар мен халық ән
дері тыңдарман жүрегінен ерекше орын 
тапқан. Оның орындаушылық мәнері 
ұлттық нақышты сақтай отырып, терең 
мазмұн мен табиғи дауысты үйлестіре 
білуімен ерекшеленеді. Маңғыстау өңірі 
– жыраулық дәстүр ерекше дамыған 
қасиетті мекен. Бұл өңірден шыққан ән
шілер мен жыршылардың мұрасын кей
інгі ұрпаққа жеткізу – үлкен жауапкер
шілік. Осы бағытта Ақмарал Ерімбетова 
аянбай еңбек етіп келеді. 2022 жылдан 
бастап Шахмардан Есенов атындағы 
Каспий технологиялар және инжини-
ринг университеті жанынан ашылған 
«Дәстүрлі музыка өнері» білім беру 
бағдарламасында қызмет атқарып, сту-
денттерге ән-жыр пәндерінен дәріс беріп 
келеді. Университет қабырғасындағы 
бұл жаңа бағыт ұлттық өнерді ғылыми 
әрі кәсіби тұрғыда дамытуға арналған 
маңызды бастамалардың бірі болды.

ШӘКІРТ ТӘРБИЕЛЕУДЕГІ
ӨНЕГЕЛІ ЖОЛ

 
Ақмарал Ерімбетованың ұстаздық 

жолындағы ең үлкен жетістіктерінің  
бірі – оның тәрбиелеген шәкірттері. Ұс
таз тәлімін алған өнерлі жастар бүгінде 
еліміздің әр өңірінде ұлттық өнерді 
дәріптеп, өздері де шәкірт тәрбиелеп 
жүрген білікті мамандарға айналды. 
Солардың қатарында Әзімхан Адай, 
Гүлжайна Кемелханова және Айгерім 
Құлжарасова бар. Олар Ақмарал Ері
мбетованың тәлім-тәрбиесін алып, кә
сіби біліммен сусындап өскеннен кейін 
туған шаңырақтарына оралып, жас 

өнерпаздарды тәрбиелеу ісімен айна-
лысып келеді. Бүгінде бұл шәкірттер де 
өздерінің өнердегі жолын жалғастырып 
қана қоймай, ұлттық мәдениеттің да
муына үлес қосуда. Олардың тәрбие
леп отырған шәкірттері республикалық 
деңгейдегі ән-жыр байқауларында жүл    
делі орындарға ие болып, Маңғыстау 
өңірінің мәдени мәртебесін көтеріп 
жүр. Бұл – ұстаз еңбегінің жемісі мен 
дәстүрлі өнер сабақтастығының айқын 
көрінісі. Ұстаздан шәкіртке жалғасқан 
өнер жолы қазақтың рухани мұрасын 
болашақ ұрпаққа жеткізудің маңызды 
дәнекеріне айналып отыр.

ЕСЕНОВ УНИВЕРСИТЕТІНДЕГІ 
ШӘКІРТТЕР ЖЕТІСТІГІ

Шахмардан Есенов атындағы Кас
пий технологиялар және инжиниринг 
университеті жанындағы «Дәстүрлі му-
зыка өнері» білім беру бағдарламасында 
қызмет ете жүріп, жас таланттарды тәр
биелеуге зор үлес қосып келеді. Уни-
верситет қабырғасындағы шәкірттері 
де ұстаз сенімін ақтап, ұлттық өнер 
жолында елеулі жетістіктерге жетуде.
Атап айтқанда, Тенел Қайырбек, Жол-
дас Қуаныш, Жомарт Маратов және 
Айым Сақы консерваторияда өткен рес
публикалық олимпиадаларда жүлделі 
орындарға ие болып, жаңа ашылған ма
мандыққа жаңаша леп берді. 

Бұл жетістіктер жас мамандықтың 
мерейін үстем етіп қана қоймай, Маң
ғыстау өңіріндегі дәстүрлі өнер мек
тебінің кәсіби деңгейде дамуына тың 
серпін берді. Шәкірттердің жеңісі – ұстаз 
еңбегінің нәтижесі ғана емес, өңірдегі 
дәстүрлі музыка өнерінің жаңаша ба
ғытта қалыптасып келе жатқанының 
айқын дәлелі. Жас өнерпаздардың рес
публикалық деңгейде танылуы қазақтың 
ән-жыр дәстүрінің өміршеңдігін көрсе
тіп, ұлттық өнердің өрісін кеңейте түсті. 
Көп жылғы еңбегі мен мәдениет саласы-
на қосқан үлесі үшін Ақмарал Ерімбе
това «Мәдениет саласының үздігі» тө
сбелгісімен марапатталған. Бұл – оның 
өнер мен ұстаздық жолындағы адал 
еңбегіне берілген лайықты баға. Бүгінде    
Ақмарал Ерімбетова – тек дәстүрлі әнші 
ғана емес, ұлттық өнердің жанашыры, 
ұлағатты ұстаз, рухани мұраны келер 
ұрпаққа жеткізуші тұлға. Осындай өнер 
иелерінің арқасында қазақтың дәстүрлі 
әні мен жыры жас ұрпақпен қайта 
қауышып, ұлттық руханияттың алтын 
арқауы үзілмей жалғасып келеді.

Ғазиза ҰЗАҚБАЙ, 
Ш.Есенов атындағы Каспий 

технологиялар және инжиниринг 
университеті, педагогика факультеті, 

тарих және дәстүрлі өнер 
кафедрасының аға ұстазы, магистр.

«Ақтау тұрғын үй» мамандандырылған уәкілетті 
ұйымы» жауапкершілігі шектеулі серіктестігінің (БСН: 
111040009187) жоғалған мөрі жарамсыз деп танылсын.


